AWON IRANSE NIWAJU ITE IDAJQ KRISTI
Luku 12:35-57
EKQ 45 --- FUN AGBA
AKQSORI: “Nitoripe gbogbo wa ko le saima fi ara han niwaju ité idaje Kristi; ki olukuluku
ki o le gba nkan wonni ti 0 se ninu ara” (2 Korinti 5:10).
I Imurasile Aweon Iranse fun Ipadabe Oluwa Wen

1 O gba won ni iyanju lati ni emi ti o wa lojufo ati lati di amure won, ki atupa won si maa jo, Luku 12:35,
36; Matteu 25:6, 7

2 Alabukun-fun ni awon ti n sona nigba ti Oluwa won yoo fara han ni wakati ti won ko daba, Luku 12:37,
38; Johannu 14:2, 3

3 Won ni lati maa sona nigba gboghbo niwon bi won ko ti mo akoko ti Oluwa won yoo dé, Luku 12:39, 40;
Marku 13:37; Orin Solomoni 5:2

Il A Se ldajo Lori Isé¢ ti a Se
1 Peteru beere bi awon nikan ni Jesu soro yii fun tabi fun gbogbo eniyan, Luku 12:41, 42; Marku 13:37
2 Oloooto ati ologbon iranse ni a o fi se olori ile, Luku 12:43, 44; 2 Timoteu 2:12

3 lranse ti 0 ba wi ninu okan re pe, “Oluwa mi y¢ igba atibo r¢” ni a o si je niya gidigidi, Luku 12:45, 46;
Ifihan 21:8

4 Eni ti a ba fun ni pupo, lowo re ni a o ti beere pupo, Luku 12:47, 48; Matteu 21:28-31
Il lyapa, ki i se Alaafia laaarin Ebi
1 O wa lati ran ina sinu ayé, eyi ti o si ti n ran, Luku 12:49

2 Baptisimu ti Jesu n so nipa re ni iya ti Oun ni lati je lati sanwo irapada, Luku 12:50; 22:44; Matteu 26:38,
39

3 Oun ko wa lati mu alaafia wa si ayé bi ko se iyapa, Luku 12:51; Matteu 10:34; Johannu 7:12, 43
4 Awon araile eniyan ni i se otare, Luku 12:52, 53; Matteu 10:35, 36; 10:21, 22
IV Awon Ami Ohun ti Emi nipa Akoko
1 Awon eniyan ni oye pipé lati moye awon ami ti n s¢ bi oju-9jé yoo ti ri, Luku 12:54, 55; Matteu 24:32, 33

2 Sugbon oye won sokunkun nipa ti emi lati moye ohun ti awon ami akoko n toka si, Luku 12:56, 57; Matteu
16:1-4

ALAYE

Nibomiran ninu Qro Olorun a ka pe, “Nitoriti igba na de, ti idajo yio bére lati ile Qlorun wa: bi o ba si téte ti
odo wa bere, opin awon ti ko gba ihinrere Qlorun gb¢ yio ha ti ri? Biobasepe agbara kaka li a fi gba olododo la,
nibo ni alaiwa-bi-Olorun on elese yio gbé yoju si?” (1 Peteru 4:17, 18).

O han gbangba ninu awon ese oro wonyii ati awon ibomiran ninu Iwe Mim¢ pe ki i se awon alaiwa-bi-Qlorun
ati elese nikan ni yoo fara han niwaju Olorun ni idajo, sugbon awon olododo pelu. Paulu Aposteli n so nipa ti
awon olododo nigba ti 0 wi pe, “Nitoripe gbogbo wa ko le saima fi ara han niwaju ité idajo Kristi; ki olukuluku
ki o le gba nkan wonni ti 0 se ninu ara, gege bi eyi ti o ti se, iba se rere iba se buburu” (2 Korinti 5:10).

Sibe, a ko ni pe olododo lati wa jihin fun ése ré. A ti fi won ranse saaju. Sugbon a o pe e lati wa jihin iru ise
ti o ti se fun Oluwa r¢. Eyi si ni Jesu n ko ni, gege bi Luku ti ko sile, nibi ti O ti fi awon omo-eyin R¢ wé iranse.

Gbogbo awon ti R¢ ni yoo fara han niwaju ité idajo R¢, a o si ye ise olukuluku wo kinnikinni — ki i se ohun
ti o ti se nikan sugbon bi o ti se se e. Nitori “onroro enia” ni iranse naa n sise fun, Eni ti o n fe m¢ bi a ba se ise
naa fun ogo R¢ nikan soso, tabi bi a ba se e pelu ikunsinu tabi tayotayo. ‘“Nigbati ¢ ba ti se ohun gbogbo ti a
palase fun nyin tan, e wipe, ‘Alailere omo-odo ni wa: eyi ti ise ise wa lati se, li awa ti se’” (Luku 17:10). Johannu
Aposteli ti a I¢ jade kuro ni ilu ri Kristi ninu ogo laaarin awon opa fitila, iwonyi si duro fun awon ijo. Ko si ohun
kan ti oju R¢ ko le ri nibi gbogbo.

Awon omo-odo wonni ti o ti di amure won, ti fitila won si n jo, ti won si ti n duro de ipadabo Oluwa won,
silekun lese kan naa ti o kan ilekun. Jesu so nipa won pe, “TIbukun ni fun awon omo-odo wonni nigbati oluwa na

ba de ti yio ba ki nwon ki 0 ma sona.” A ni lati se ise¢ isin ti yoo je itewogba pelu isora ati adura ki a ba le wa ni
imurasile nigbakiigba fun ipadabo Oluwa wa. Nitori, baale ile naa i ba mo wakati ti ole yoo de, oun i ba ti sona,
ki ba si ti je ki a fo ile oun. Bee gege ni wiwa Oluwa yoo ri -- gege bi ole loru. Ole ki i so tele pe oun n bo wa.
“Nitorina ki enyin ki o mura pelu: Nitori Omo-enia mb¢ ni wakati ti enyin ko daba.”

Jesu tun so nipa ome-odo ti 0 soro, sugbon ki i se lenu bi ko se ni okan re pe, “Oluwa mi y¢ igba atib¢ re.”
O si bere si i lu awon iranse-kunrin ati iranse-binrin, o si bere si i je ati si i mu amupara. Qpolopo si ni aniyan ati
igbadun ayé yii ati itanje oro n pa bi oti. Sugbon nigba ti oluwa omo-odo Yii pada de, a je e niya, 0 si yan ipo re
pelu awon alaigbagbo.

Jesu tun wi pe “Enikeni ti a fun ni pipo, lodo r¢ li a 0 ghé bere pipo.” “Pipo” ti o ti fun awon omo-¢yin R¢
ni ayé isisiyii ni gbogbo isura Qrun ti o fi ta won lore nipa lhinrere -- awon iriri iyebiye ti idalare, isodi-mimo ati
ifi Emi Mimo wo ni, ise asepé ti n tele e, eyi ti n mu won wa ni imurasile fun ljoba Qrun. A ha fun wa ni awon
nnkan wonyii pe ki a kawo gbenu ki a si maa gbadun awon ibukun ti a n da lu wa? Ki i se beg. Qlorun fun wa ni
nnkan wonyii, ki i se ki awa funra wa ba le mura sil¢ fun Qrun nikan, bi ko se pe ki a ba le wulo fun Un ni irin-
ajo wa laye, lati se iranwo fun awon elomiran lati mura sile pelu. Paapaa ifi Emi Mimo wo ni je fifi agbara wo ni
lati SISE. A o si pe wa lati jihin niwaju it¢ idajo Kristi bi a ti se lo awon talenti ti a fi fun wa.

Jesu tun fun wa ni nnkan miiran lati ronu le lori: “Enyin sebi alafia li emi wa fi si aiye? mo wi fun nyin,
Béko; ki a sa kuku pe iyapa.” Awon miiran le ro pe ¢ro yii lodi patapata si is¢-iranse jesu ti awon egb¢ angeli
kede nigba ibi R¢, pe, “Li aiye alafia, ife inu rere si enia.” Sugbon eyi Ko ri bee. Ni tooto Oun wa lati mu alafia
w4, sugbon ko si eni ti o le ri kinkinni ninu alaafia yii titi oun yoo fi jowo ara r¢ patapata kuro ninu ayé, ara ati
esu. Sugbon ogunlogo eniyan ni ko ni san nnkan ti yoo gba a. Enikeni ti o ba ti pinnu lati je omoleyin Oluwa
Jesu Kristi lai ko ohunkohun ti yoo de ba a, nigba ti o ba pade idojuko ki 0 ma se ya a lenu rara. Qga ibi ise re le
gbogun ti i tabi ki is¢ bd lowo ré. Awon ore timotimo le doju ija ko ¢ ki won si fi i sile. O le da iyapa sile laaarin
ile re, ki baba, iya, awon arakunrin, ati awon arabinrin, ati iyawo r¢ pelu koju ija sii. Eyini “ind” ti Jesu n so nipa
re pe a ti da na. Dajudaju yoo ri idojuko lodo awon ti won ko lati gba fun Qlorun. Nigba ti ina naa ba si sun mo
okan re, ibeere yii yoo dide pe, oun o ha jé oloooto bi? Nibi kan ni irin-ajo wa, ibeere yii yoo kan olukuluku wa
lati dahun.

Ohun miiran ti Jesu soro le lori ni nipa awon ami bibo Ré. Awon Ju igba ti R¢ yara lati mo ami nipa bi oju-
0jo yoo ti ri. Sugbon ailonka ami ti o toka si Messia won Eni ti n rin Kiri laaarin won, ti O n wo olokunrun san, ti
o n laju afoju ti O si n si eti aditi — oju inu won fo lati ri ami wonyii, iyé won si ra to bee ti won ko fi mo pe ljoba
Orun ku si d¢de. Otito ni Wolii Isaiah so nipa awon eniyan wonyii: “Malit mo oluwa r¢, ketékete si mo ibuje
oluwa r¢: sugbon Israeli ko mg, awon enia mi ko ronu.”

Lonii a si n ri ami nibi gbogbo ti n ké tantan pe Messia yii kan naa, tun n pada bo lai pe. Sibe awon eniyan
lojo oni ko bikita bi awon Qmao Israeli ko ti bikita nigba ni. Awon ami wonyii tun n kede iparun ayé yii. lhinrere
nikan ni o le gba ni, ati lai si ré ayé yoo segbe — bakan naa ni yoo si ri fun olukuluku eniyan ti o ba ko lati gboran
si Ihinrere lenu.

Paulu Aposteli kowe bayii pe, “Sugbon ¢nyin, ara, ko si ninu okunkun, ti ojo na yio fi de ba nyin bi ole.
Nitori gbogbo nyin ni omo imole, ati omo osan: awa ki ise ti oru, tabi ti okunkun.” Nitori naa, gege bi omo-odo
Oluwa Jesu Kiristi, € je ki a maa rin ninu imole gege bi Oun ti wa ninu imole. Jesu n bo lai pe!

AWON IBEERE
Ki ni a 0 da awon eniyan mim¢ lejo fun?
Ta ni yoo se idajo naa?
Nigba wo ni a o se idajo awon eniyan mimo?
Ki ni awon “talenti” ti awon eniyan mimo yoo jihin nipa re?
Iru awon eniyan mim¢é wo ni a o fi ére fun?
Nibo ni a o ti pin ¢re wonyii?
Awon wo ni “omo-0do” ati “Oluwa” duro fun ninu Luku 12?
Iru ise wo ni awon eniyan mimo yoo gha ere fun?
Ki ni yoo sele si omo-odo ti ko ba yege nigba idanwo r¢ ni ¢jo idajo?
Nigba wo ati nibo ni a 0 ghé se idajo awon elese?

